
Puterdo Akharipe vash i Kontributzja kotar o chivilno sochjeteto:

Buvlearipe vash OSCE/ODIHR Rekomandatzje vash o Arakhipe e Manushengo Chachimata Buthjarne
Karing: 
E manusha save marenpen vash e Manushenge Chachimata  ande thema save si kotor andi Organizatzja vash o Sekuriteto thaj Kethani Buthj andi Evropa (OSCE)*


(* Ando OSCE   si 57 partichipanturja thema  kotar Evropa, Mashakarutni  Asja thaj  Nordikani Amerika: Albanja, Andora, Armenja, Austrja, Azerbajdzjan , Belarus, Beldzja,  Bosnja thaj  Hertzegovina, Bulgarja, Kanada, Kroatzja, Kipros, Czeshka Republika, Danemarka, Estonja, Finlanda, Frantza, Geordzja, Germanja, Greshka, o Sunto Skamin, Hungarja, Islando, Irlando, Italja, Kazakhstan, Kyrdzizstan, Latvja, Liechtenshtajn, Lithuanja, Luxembourgo, Malta, Moldova, Monako, Mongolja, Montenegro, Holandja, Norvego, Polska, Portugalja, Rumunja, Rusjaki Federatzja, San Marino, Serbja, Slovakja, Slovenja, Spanja, Swedo, Helvetzja, Tadzikistan, PR J Makedonja, Turchja, Turkmenistan, Ukrajna, Okethano Thagaripe, Kethane Thema ,thaj Uzbekistan.)

O OSCE Ofiso  vash  Demokratichne Institutzje thaj Manushenge Chachimata (ODIHR) rodel  te  shunel kotar e manusha save keren buthj po manushenge chachimata  kotar sea e OSCE phuvjarimata  soske si te kerel  e OSCE/ODIHR Rekomandatzje  vash  i Protektzja kodolengi save keren buthj pe manushenge chachimata (pala buteder nevimata vash o projekto dikh maj tele). 
Te kames te des tiri kontributzja, tiro sfato pe kado procheso rugis tut bishar tiro dikhipe, tiri vizja pe e pushimata maj tele dzj ko 20 Decembrie 2013 karing HRDconsultation@odihr.pl.
· Harne, na bare palpale pushimata dena amen buteder vast; rugis na keren maj but de sar o ghin, i limita e lafjengi  sar so si phendi pe sakojekh pushipe. 
· E palpale pushimata trebal te aven bisharde ande jekh kotar OSCE buthjake shiba (Anglikanes, Rusitzko, Frantzikanes, Spanisko, Italikanes vaj Germanikanes) vaj andi Romani shib. Te avela manghimata te hramosaren palpale e lila ande jekh aver shib kodo si numa jekh shajpe pe savo shaj te dikhas angle kana shaj. Numa rugis tumen te pushen amen anglal te kamen te bisharen informatzje ande jekh aver shib.
· Rugis tumen te hramosaren andre, te keren e palpale pushimata ande tumaro perzonalno anav vaj  ando anav jekha organizatzjako, thaj te si kadea , savi kodi (phenen sea o anav e organizatzjako).
ODIHR ka lel seama  pe sea informatzja tumendar ka te del maj dur karing i preparatzja pe leske Rekomandatzje  – te araken e modelurja, e polisje, e buthjarimata andi praktika save trebal te aven maj dur vazde ande buthi  – thaj te keren lentza buthi pala sar mangelpe ando Eksplikativno Raporto. Pala e informatzje bisharde na avela phendo kon bishardea len ni manusha, ni organizatzja,  ande Rekomandatzja vaj ando  Explikativno Raporto , ka te das garantzja kodole manushen save maren pen pe manushenge chachimata ke shaj te aven ande kado procheso bi te daran ke avela  varekon te keren lenge nasulimos.
Pushimos 1: Riskurja, daravimata thaj provokatzja
Save si kodola riskurja, daravimata thaj provokatzja vash tute (vaj tiri organizatzja) savi si anglal tute sar reshimos/ rezulto kotar tiri buthi vash manushenge chachimata? 
Rugis tut te des jekh harno rezumato  vash e spechifichne riskurja, daravimata thaj provokatzje  (e.g fizichno thaj vakearde atakurja thaj daravimata, varekon daravel tumen andi kris thaj kerel tala o zakono persekutzja  thaj phirel pala tumende, jekh phangli, restriktivno  ledzislatzja vash e ONG-urja, restriktzje vash o slobodo vathjarimos, slobodo kidimos vaj asochjatzje)  tu vaj tiri organizatzja trajsardea , vaj sas tut nesavi eksperjentza thaj tu pathjas ke trebal te avel phendi ando OSCE/ODIHR Rekomandatzja. Te si, rugis tut, te des konkreto primeri/ekzemplurja vash e kazurja vaj e dokumenturja vash soste tu/ thaj tiri organizatzja trajsardean vaj dikhlean. Rugis tut te na nakes maj but de sar i limita e lafjengi/vorbjengi. Pala maj dur informatzje vash spechifichne kazurja shaj, te kamen,  te anen andre vi i referintza kotar  dokumenturja vaj materjalurja  so sas kerde publiko, te si kodola  kerde prindzarde.

Ande tiro palpale pushipe, rugis tut te hramosares andre kana tu, vaj e aver, san kotar jekh grupa manushengi save maren pen vash e manushenge chachimata savi si ande jekh partikularo risko thaj kana tu dikhes  spechifichne provokatzje kotar o barabaripe vash mursha thaj dzhjuvlea save si phangle varesar pe tiri buthj thaj e riskurja thaj pharimata save si tut anglal tute.
	Sumaro: Phenimos  vash e maj vazne riskurja, daravimata thaj provokatzje save tu/tiri organizatzja/si tumen 
 [dzi kal 700 lafja ]
(e.g. fizichnno thaj vathjarde atakurja thaj daravimata; kodo so naj konkreto shajmos legalno thaj naj sar te keres lenge legalno dosh; legalno persekutzja thaj phirimos pala tute, kriminalizatzja, hohavdi kampanja; limituirime ledzislatzja vash e NGO-urja, pharimata  kana mangen fondurja, manghimata pharearde kotari i administratzja thaj informalo presja; restriktzje vash slobodo vathjarimos, vash kidimos thaj asochjatzja; varesave presje vaj hamimos zorasa ando kheral dzivdipe; restriktzje vaj limita po slobodo phiripe  thaj pe tiri buthj so pharearen la kana keres monitorizatzja thaj raporturja po chachimos le manushengo; o hasardo shajpe savo na mukel puterdi i partichipatzja ande publiko buthjarimata; na mekhipe te vazdes vathjarimos karing mashkarthemutne organizatzje, strukturja thaj  avreal aktzje mamuj tiri buthj, mamuj tute; etc.):

	

	Spechifichne primerja vaj konflikturja thaj dokumenturja vash chachimata phaghjarde (rugis te keres referintza vash kodola materjalurja save sas dine avri thaj shaj te mangas len ( dzi kal 400 LAfja]: 

	



Pushipe 2: Rekomandatzja 
Telearindoj kotar e diferentzje/ververimata  vash o arakhipe/ protektzja e manushengi thaj mangimata save sas phende maj opre: Save buthjarimata, aktzje shaj o OSCE partichipanturja thema te keren ka te zoraren o arakhipe/protektzja kodolenge save marenpen vash e manushenge chachimata thaj te del len garantzja vash jekh kadro/thanipe ande savo te avel lenge lokes te keren i buthj, pe liduj riga andral o them thaj trujal e thema, phuvja?

Te mangelpe kodo, phen save themeske aktorja (e.g. o governo, redzjonalo thaj telutne authoriteta, prindzarde themeske ofichjalurja ) e buthj(a) savi trebal kerdi. Shu andre vi: (a) save kodola mekanizmurja thaj prochedurja ,e partichipanturja Thema, trebal te vazden po than, ando them, te kerel pe chachimasa arakhipe/protektzja kodolenge save buthjaren vash manushenge chachimata (rekomandatzje vash o themeske andral procheso /mekanizmurja  vash i implementatzja); thaj  (b)so trebal te keren e partichipanturja thema ka te den zutipe e aktivisturjen vash manushenge chachimata ka te keren prindzardo thaj zoralo o kadro/thanipe ande o trito thema  (rekomandatzje dikhindoj vash protekztja e aktivisturjenge vash manushenge chachimata avreal e thema).
	Buthjarimata save e partichipanturja Thema trebal te zoraren vash i protektzja e aktivistonge vash manushenge chachimata thaj vash jekh garantujme kadro savo te zutil len pe lengi buthj, vi rekomandatzja vash (a) andre o thema prochesurja/mekanizmurja vash implementatzja; thaj (b) arakhipe/protektzja e aktivistonge save keren buthj avreal o them. 
[dzj ko 1000 Lafja]

	



Vathjarimos Kadro 
Kotar o Helsinki Palutno Akto ando 1975, OSCE partichipanturja thema phende butivar vash o chachipe e manushesko  ka te prindzearel pe thaj te phiraven pen pala sar si lenge chachimata thaj obligatzja.  Ando kadro, e partichipanturja Thema, zorarde o manghipe pe kodo so trebal te arakhelpe thaj te aven len protektzja  e manushen / strukturjen save maren pen vash o manushengo chachipe,  pala sar phenel i UN Deklaratzja  vash manuhsa/ strukturja save buthjaren  vash e manushenge chachimata , o maj vazno intrumento buthjako pe kadi rig (Budapesta 1994). Ando 2010 OSCE Ucho Kidipe, thanjardo andi Astana, e partichipanturja Thema phende panda o vaznipe savo khelel e bivladake organizatzje thaj i slobodo medja  ka te del len vast te barearen i pathiv vash o manushenge chachimos, fundamentalne puterimata, demokratzja thaj o dzivdimos e chachimasko/zakonesko ando them. E bivladake organizatzje  phende butivar karing o  OSCE partichipanturja Thema e phagerimata save pharearen vaj na muken te keren pengi buthj kodolen save buthjaren po manushenge chachimata ando OSCE thanimata, thaj von akharde te kerel pes zorales aktzja savi te kerel lenge arakhipe.

Pe kodo so si phendo upreder  thaj ke avena  40 bersha  kotar  o Helsinki Palutno Akto, OSCE/ODIHR deas drom o buvlearipe vash e Rekomandatzje vash o Aarakhipe vash kodola save maren pen vash Manushenge Chachimata te den vast e Themen partichipanturja ka te anen andi praktika o responsabiliteto vash  manusheski dimenzja. O ODIHR kerel buvelardi konzultatzja manushentza save maren pen vash manushengo chachipe , bivladako sochjeteto, governurja, thaj aver manusha intersujme  ka te arakhel save si kodola diferentzje, o haripe, e provokatzje thaj e lashe buthja  kana das duma vash o arakhipe e  manushengo save marenpen po  manushenge chachimata ande OSCE thanimata , thaj te lel seama vash so kerde e partichipanturja Thema  ka te bjanden jekh shukar medjumo vash manushenge chachimata aktivisturja. E Rekomandatzje avena phangle vi jekhe Eksplikativo Raportosa thaj avena kerde publiko, prindzarde dzi ko Junje 2014.
O projketo beshel pe jekh purano ODIHR –osko angazmento  vash e manushenge chachimata aktivisturja. Ando 2007, o ODIHR kerdeas jekh Fokal Punkto vash Manushenge Chachimata Buthjarne thaj Themenge Manushenge Chachimta Institutzje ka te del palpalipe vash o akharimos lengo, save mangenas  te delpe jekh pashe dikhipe vash i situatzja e manushengi chachimata buthjarne.  O Fokal Punkto kerdeas monitorizatzja vash i situatzja e manushengi chachimata buthjarne, vash o kadro buthjako, o thanipe kaj von keren pengere aktzje, thaj aktiviteta vash o lengoro kapachiteto. O ODIHR ingerdeas maj dur leskiri pashe kooperatzja e buthjarnentza vash e manushenge chachimata  kerindoj vi kursurja, monitorizatzja vash e vazne aktiviteta thaj buvlearimata, thaj, othe kaj mangelpe, interventzja pe sakojekh kazo.

